
〈功而進饗之。無功而勵之。於是武侯設座廟廷為三行饗士大夫。上功坐前行。餚席兼重噐上牢。次功坐中行。餚席噐差減。無功坐後行。餚席無重〉

〈噐。饗畢而出。又頒賜有功者。父母妻子於廟門外亦以功為差。有死事之家。嵗使使者勞賜其父母著不忘於心。行之三年。秦人興師臨於西河。魏〉

〈軍聞之不待吏令介冑而奮撃之者以萬數。武侯召吳起而謂曰。子前日之教行矣。起對曰。臣聞人有短長。氣有盛衰。君試發無功者五萬人。臣請〉

〈率以當之。脫其不勝。取笑於諸侯失權於天下矣。今使一死賊伏於曠野。千人追之。莫不梟視狼顧。何者恐其暴起而害己也。是以一人投命足懼〉

〈千夫。今臣以五萬之衆而為一死賊率以討之。固難敵矣。於是武侯從之。兼車五百乘騎三千匹。而破秦五十萬衆。此勵士之功也。先戰一日。吳起〉

〈令三軍曰。諸吏士當從受敵車騎與徒。若車不得車。騎不得騎徒不得徒。雖破軍皆無功。故戰之日。其令不煩而威震天下。〉天下

士〈戰國策魯仲連謂辛垣衍曰。今秦萬。乗之國。梁亦萬乗之國。交有稱王之名。睹其一戰而勝欲從而帝之。是使三晉之大臣不如鄒魯之〉

〈僕妾也。且秦無已而帝。則且變易諸侯之大臣。彼將奪其所謂不肖而予其所謂賢。奪其所憎而與其所愛。彼又將使其子女讒妾為諸侯妃姬。處〉

〈梁之宫。梁王安得晏然而已乎。而將軍又何以得故寵乎。於是辛垣衍起再拜謝曰。始以先生為庸人。吾乃今日而知先生為天下士也。吾請去。不〉

〈敢復言帝秦。秦將聞之却軍五十里。江州志宋周敦頥。字茂叔。號濂溪。歴仕合州判官有惡諸部使者趙抃者抃臨之甚威。敦頥處之超然。後敦頥〉

〈通判處州抃來守熟察其所為。始悟曰周茂叔天下士也。薦之譽之。終身不衰。宋名臣言行録范公祖禹弱不好弄。愽學强記。年十三而孤。叔祖忠〉

〈文公撫育如己子。閉門讀書未甞預人事。既至京師。所與交遊皆一時聞人。忠文每噐之曰天下士也。謂諸子曰。三郎汝師也。當取法焉。公第三視〉

〈忠文諸子為諸父行云。〉開濟士〈宋史任希夷字伯起。從朱熹學篤信力行。熹噐之曰。伯起開濟士也。〉志尚

士〈蒙求後漢毛義。張奉慕其名。徃候之。坐定而府檄至以義守令義奉檄而入喜動顔色奉者志尚士也。心賤之。及義母死去官。徵不至。奉〉

〈嘆曰。徃日之喜乃為親屈也。〉獨行士〈北史眭夸傳。崔浩為司徒。徵夸為中郎不受。浩嘆曰。眭夸獨行士不應以小職辱之。〉


大雅士〈新唐書蘇珦傳。珦𡸁拱初為監察御史。武后殺韓魯諸王。付珦宻牒按訊。珦推之無狀。或言珦助韓魯者。后詰之。挺〉

